
Resensies

Die dwerg van die Infanta en under verhale. 
Petra Miiller

1993. Kaapstad : Tafelberg. R39.95.

Verbeelding en fantasie wat waarder as die werklikheid is, kenmerk die verhale 
van Petra Muller wat in hierdie bundel opgeneem is. In byna elke verhaal is daar 
'n uitsonderlike karakter o f 'n  vreemde situasie, en hierdie vreemdheid het soms 'n 
haas magiese kwaliteit.

So is daar die dwerg van die Infanta wat vir die prinses kwiksilwer aandra om 
haar te plesier. Onwetend vergiftig iiy haar, maar deur sy smart word hy self 
gelouter tot hy "deurskynend" genoeg is dat die hofskilder hoin wil skilder. Daar 
is die ou man wat dink dat hy self sal besluit wanneer hy wil sterf, maar wat met 
ontsetting ontdek dat hy magteloos is om dit reg te kry. Daar is die kind wat haar 
droomkasteel vemietig as iemand anders ook daaraan werk, die ou seevaarder 
wat sy eie mense en die prins van sy land kan sien soos ander hulle sien en die ou 
man wat verkies om blind te bly omdat hy so beter kan sien.

Daar is egter in die verhale ook 'n aardsheid, die bekendheid van die lewe van 
elke dag. Die onwelkome swangerskap van 'n eenvoudige meisie, die kinders wat 
moerbeie by die begraafplaas eet, die kind wat sy beursie in die trein vergeet, 'n 
vrou met haar kind in die Kasteeltiiine. Wat egter die verhale uitsonderlik maak, 
is dat daar telkens 'n bepaalde verbeeldingryke insig uit die gewone dinge 
loskom, soveel meer opvallend omdat dit juis uit die ailedaagse groei. So is die 
aardse insig en wysheid van gewone mense dikwels die spilpunt van die verhaal. 
In "Yesterday, Today, Tomorrow" begryp Makkie iets van die verhouding tussen 
Billy Rose en Reeva omdat sy iets begryp van die verborge goed wat in mense 
skuil. En ten spyte van haar skok en verligting dat dit nie haar vriendin Grace is 
wat dood is nie, vind Maisie nog die krag om diep en innig te bid vir die 
afgestorwe Lena.

"Micre" is 'n pragtige verhaal oor die moeisame pad van aanvaarding. Dit is wel 
die tuin waarvoor sy vennoorde vrou so lief was wat mnr. Oelofse help om voort 
te gaan, maar dit is uiteindelik die honger en diensvaardige hulpbehoewendheid

van die kruppel tuinier wat hom na die lewe teruglei. Almal bet voedsel nodig, 
selfs die miere, en in die eet lê die begin van die helingsproses.

In geheel gesien is dit 'n bundel met 'n groot verskeidenheid verhaie, elkeen 
boeiend op sy eie manier. Elke verhaal bied 'n verbeeldingryke blik op 'n faset 
van menswees wat juis in die spesifiekheid daarvan, wyer en algeinene mensiike 
betekenis verkry. 'n Boek wat 'n plesier is oin te lees!

Heilna du Plooy
Potchefstroom se U niversiteit v ir  C H O

Geniet die oorlog, die vrede gaan erger wees.
P. H. Roodt

1993. Kaapstad : Tafelberg. R39,95.

In sy vorige verhaalbundels reeds bet 'n mens Roodt leer ken as 'n skrywer wat 
gesofistikeerd en veelfassettig na die wêreld kyk en so daaroor skryf. In dié 
verliale word daar weer eens vertel van mense wat so goed soos 'n mens se bure 
sou kon wees: gewone mense, maar telkens met een o f ander uitsonderlike 
ervaring o f insig. En tussendeur word ou verhaie oorvertel, vergete o f onbekende 
staaltjies oor kunstenaars en die groot geeste van die verlede, telkens op 'n manier 
wat kommentaar lewer op die kontemporêre verhaal.

Daar is in hierdie bundel weer die interessante tegniek om dieselfde karakters in 
verskillende verhaie te gebruik, sodat daar kumulatief 'n soort panorama van die 
gemeenskap geskilder word. Daar is weer die wye literêre en kulturele verwy- 
singsraamwerk wat die verhaie, afgesien van die boeiende gebeure, ook met in- 
ligting laai. M aar wat veral belangrik is, is dat die brandende vraagstukke van 
ons tyd, polities, ideologies en interpersoonlik, deurgaans die onderwerpe van die 
verhaie is.

Die tweede dee! van die bundel bevat sewe kort kortverhale wat bymekaar 
aansluit. Op virtuose wyse word die mens in sy verhoudinge ondersoek: soos 'n 
kaleidoskoop dieselfde bestanddele telkens in 'n ander patroon laat val, word 
mense steeds in veranderende verhoudinge teenoor mekaar geplaas en word 
verskillende aspekte van dié verhoudinge uit verskillende hoeke beskou.

Die kenmerkende van Roodt se verhaie is die volgehoue soeke na sin en 
betekenis. Dit is die soeke van 'n volwasse ryp mens, wat die mens in al sy 
swakhede en ontreddering en ook in sy verstommende oorlewingsdrang ken en

veral aanvaar. Die verteller weet dat daar nie kitsantwoorde is nie, dat daar 
dikwels geen antwoorde is nie, dat die ironieë meer en sterker is as opiossings. 
Die ontleding is belangriker as die afloop o f die uitkoms van die verhaal. Die 
vraag na die betekenis van al die vreemde situasies waarin die mens horn bevind, 
bly uiteindelik onbeantwoord, maar die vraag self kom staan in haas elke verhaal 
op boeiende wyse voor die leser.

'n Resensie kan eintlik nie aan hierdie verhale laat reg geskied nie, want elke 
verhaal (of reeks verhale) is tegnies en inhoudelik ryk genoeg vir 'n uitvoerige 
bespreking. En tog, glo ek, kan elkeen wat lief is vir lees, horn met vreugde in 
die bundel verdiep.

ïle iln a  du Plooy
Potchefstroom se U niversiteit v ir C H O

X-Ray Visagie en die Vingers van God. 
Harry Kalmer

1993. Kaapstad : Tafelberg. R34,95.

Verskeie van die Afrikaanse romans wat tot dusver in hierdie dekade verskyn het, 
bewys dat die (literêre) worsteling met die militarisering en onderdrukking van 
die vorige twee dekades nog voortduur. Miskien hoop dié skrywers dat dit 
terapeuties kan wees om te skryf oor en te lees van die pyn en verwarring wat 
veroorsaak is. "Remembrance is the key to redemption", het iemand na aan- 
leiding van die Nazi-tydperk gesê, en 'n mens hoop dit is waar wanneer jy  onder 
meer dink aan Etienne van Heerden se Casspirs en Campari '.v, Uil die doofpot 
van John Miles en Foxtrot van die vieiseters deur Eben Venter. Hoewel X-Ray 
K/.vog/e en die Vingers van God, soos Die rettk van appels (Mark Behr), nie van 
dieselfde omvang is as eersgenoemdes nie, neeni ook hierdie romans myns 
insiens betekenisvolle plekke in tussen die stemme wat verlossing van die verlede 
sou woii/kon bring.

Harry Kalmer se boek kan gelees word saam met Artistic Graves van Hein 
G rosskopf (Ravan Press) wat ook in 1993 verskyn het. Verskeie karakters in 
albei boeke raak betrokke by een of ander vonn van gewapende stryd; hulle 
dilemma word deur 'n karakter in X-Ray Visagie soos volg verwoord; "Ahnal is 
teen apartheid, selfs P.W. Eiotha (...) Almal sê hulle is teen apartheid, maar 
niemand doen iets daaraan nie" (101). In Artistic graves beantwoord Ben Be- 
nadie en sy comrades die geinstitusionaliseerde geweld van die regime met die 
arm ed struggle', X-Ray Visagie se vriende, die sogenaamde Vingers van God,

oefen 'n soort Baader-Meinhof-opsie uit deur hul toevlug te neem tot wat Daan 
Fourie noem "direkte demokratiese geweld" (22; 40), en pleeg 'n reeks (poli- 
tieke?) moorde en dade van sabotasie.

Grosskopf se verhaal doen sterk outobiografles aan, ten spyte van die 
skadeloosstelling vooraf: "This book is fiction. It didn’t happen, but it could 
have." Daar is immers parallelle tussen die lewens van G rosskopf en Ben Bena- 
die: laasgenoemde sluit horn by die militêre vieuel van die bevrydingbeweging 
aan, ondergaan opieiding in Angola en keer terug om ondergronds 'n bydrae te 
maak tot die bevrydingstryd. W aar Arlislic Graves 'n ‘politieke riller’ is met 'n 
angel van outentiekheid in die stert, is X-Ray Visagie en die Vingers van G od  
duidelik fiktief, maar tog ook histories veranker in 'n herkenbare Suid-Afrika van 
die tagtigerjare: teen die einde word 'n iandswye noodtoestand afgekondig, die 
EEC raak aktief, en David W ebster se tragiese dood word in herinnering ge- 
roep ...

Onder diegene wat nie langer passief kan wag dat geregtigheid moet begin 
seevier nie, is daar Anna Jordaan uit Mosambiek, wie se minnaar deur Rcnamo 
vermoor is; Pietertjie, op AWOL "saam met sy Rl-geweer" (108); 'n oorgewig 
teologiestudent wat deur sy studentevriende Kas Kommunis genoem word; die 
vryheidsvegter Joe Sese; en Jakes Fisher, met "Viva Zanu" op sy hand getatoeeer. 
Dit is 1982, die Magnus Malan-manne is in heheer, en vir die Vingers is daar 
‘waardige’ antagoniste soos brigadier Vysel Pieterse en Barries Barnard, 'n vei- 
ligheidspolisieman wat graag onder stresvolle omstandighede sy toonnaels knip. 
Die vraag is: Waar gaan X-Ray Visagie, die briljante wenner van TV-vasvra- 
kompetisies, homself posisioneer? Sy verlammende dilemma is simptomaties van 
die tydsgewrig waarin ons leef; in 'n koerantonderhoud erken hy: "Omdat ek die 
hele tyd informasie insamel, kan ek nooit 'n sintese vomi nie" (32).

Harry Kalmer is ook die (bekwame) skrywer van die bekroonde kortverhaal- 
bundel Die waarheid en ander stories (1989) sowel as verskeie toneelstukke. 
Hoewel hy duidelik nie met X-Ray Visagie en die Vingers van G od  'n Groot 
Afrikaanse Roman wou skryf nie, is dié werk die lees dubbeld werd -  dit is af- 
wisselend snaaks, ontroerend, prikkelend, pynlik, ironies. Die kort hoofstukke, 
met taamlik kortaf dialoog, lees maklik, maar die suikerlagie om dié eiesoortge 
onthoupil voorkom nie dat 'n mens nog lank na die lees daarvan bitterbek is nie.

M abel Rossouw
U niversiteit van die O ran je -V ry staa t

178



Bloeityd -  Verse oor hinders. 
Johann Johl & Rika C i l l i e r s  (samestellers)

1993. Kaapstad : Tafelberg.

As deel van Tafelberg se reeks tematiese bloemlesings, is B loeityd 'n  versameling 
verse oor kinders. Die verse handel oor kinders in al die stadiums van kindwees, 
vanaf die voorgeboortelike stadium tot by die tienerjare. Daar is gedigte oor 
kinders in verskillende omstandighede sodat sieninge van die kind se posisie 
vanuit 'n persoonlike sowel as uit 'n sosiale en selfs politieke oogpunt in die 
gedigte weerspieel word. Dit is eintlik verstommend as 'n mens deur die bundel 
blaai, hoe 'n groot verskeidenlieid die verse vertoon al is daar die tematiese 
samehang.

Die keuse lyk vir my verantwoord en verteenwoordigend. Daar is verse van ouer 
digters soos C. Louis Leipoldt, D.F. Malherbe en C.M. van den Heever, selfs
C.P. Hoogenhout, van die Dertigers N.P. van Wyk Louw en Elisabeth Eybers en 
van D.J. Oppennan is daar verskeie verse. Daar is gedigte van Ingrid Jonker, 
Adam Small, P.J. Philander en Barend J. Toerien terwyl die jonger garde digters 
goed verteenwoordig is. Wat die digters betref, is daar dus werklik werk van 'n 
groot aantal mense gebruik, en beslis ook nie net van die bekendste of gekano- 
niseerde digters nie.

Dit is 'n groot plesier om die bundel deur te kyk en hier en daar te lees, want 
uiteraard kan 'n mens die beste en bevredigendste verse uitsoek vir so 'n 
bioemlesing. Ek glo dat 'n bloemlesing soos hierdie 'n baie goeie geskenk sal uit- 
maak, maar dat dit ook vir skoolgebmik baie nuttig sal kan wees omdat in skool- 
onderrig daar dikwels gedigte rondom bepaalde temas gesoek en gebruik word.

Meilna du Plooy
Potchefsfroom se U niversiteit v ir  C IIO

